
76

s. MATTE.

v’assettieì vuì ascì surva duzze troni, giüdicandu ê duzze
tribü d’Israele.

29 E chiunque avià abbandunòu a caza, о i fræ, o ê
seu, о u puæ, o a muæ, о a muggê, o i figgieu, o ê pussesciuin per u mæ numme, u risevià sentu votte tantu e
u pussedià a vitta eterna.

30 E multi primmi sân i ürtimi, e multi ürtimi i
primmi.





CAP. XX.
U REGNU du sê u l’è scimile a ün puæ de famiggia
che â mattin de bun’ùa u l’è sciurtìu per piggiâ
in giurnâ di villen a travaggiâ in ta so vigna.

2 Essenduse missu d’accordu cu i villen d’ün dinâ
per ün giurnu, u i ha mandæ in ta so vigna.

3 Sciurtìu versu a tersa ùa, u n’ha vistu di âtri che
stavan in scia ciassa sensa fâ ninte,

4 E u g’ha ditu: andæ vuiâtri ascì in ta mæ vigna,
e ve dô quellu che sâ de raxun.

5 E quelli sun andæti. U l’è sciurtìu turna versu
a sesta e a nоna ùa, e u l’ha fætu u mæximu.

6 U l’è sciurtìu poi versu l’ündecima ùa, e u n’ha 
truvòu di âtri che stavan all'ossiu, e u g’ha ditu: perchè
stæ chì tüttu u giurnu ossiuzi?

